
Нобэрей
ныбжьыщIэхэрщ

хэкум  и  пщэдейр

Газетхэм тедзэныр пщэдей еух
ПщIэ зыхуэтщI щIэджыкIакIуэ лъапIэхэ! 2023 гъэм и 

япэ илъэс ныкъуэм ди газетыр зыIэрыхьэну хуейхэм абы 
щытрадзэну пIалъэр дыгъэгъазэм и 23-м сыхьэт 15-м 
еух.

«Адыгэ псалъэм» Iэ тедзэным феужьэрэкIыну, иужь 
дыдэ махуэхэм нэвмыгъэсыну фыкъыхудоджэ. Ди ныб-
жьэгъу пэжу адэкIи фыкъэнэну, дунеймрэ лъэпкъым- 
рэ ехьэлIа Iуэхугъуэ нэхъыщхьэхэм анэдэлъхубзэмкIэ 
къыдэкI газет закъуэмкIэ зыщывгъэгъуэзэным къы-
пыф щэну фыхуеймэ, фигу къыдогъэкIыж «Адыгэ пса-
лъэм» мазихым и уасэр:

унэм ныфхуахьынумэ - сом 801-рэ кIэпIейкIэ 72-рэ;
фэ езым пощтым къыщеIыфхыжынумэ - сом 728-рэ 

кIэпIейкIэ 64-рэщ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэхэмкIэ и управленэм и IуэхущIапIэ псоми. 
Ди индексыр П 5894.

4-нэ нап.

ЦIыкIухэр 
усэкIэ 

ягъафIэ

Къэбэрдей-Балъкъэрым щыIэ Чайкэ 
Юрийрэ КъБР-м и Iэтащхьэ КIуэкIуэ Каз-
бекрэ тепсэлъыхьащ республикэм социа-
льно-экономикэ и лъэныкъуэкIэ зэры-
зиужьымрэ лъэпкъ проектхэр гъэзэщIа 
зэрыхъумрэ. ЛIыщхьэхэр нэхъыбэу 
 къы теувыIащ цIыхухэм Iуэхутхьэбзэ щы-
хуащIэ IуэхущIапIэщIэхэм я ухуэныгъэр 
зэрекIуэкIым. 

2002 ГЪЭМ кърагъэжьауэ Налшык да-
щIыхь ЩIалэгъуалэм я творчествэмкIэ 
 уардэунэр и кIэм нагъэсын папщIэ, УФ-м и 
Президентым и унафэкIэ, 2022 - 2024 гъэ-
хэм сом мелард къыхуаутIыпщынущ. Уар-
дэунэм хэтынущ щIалэгъуалэм я жэрдэм-
хэр щыпхагъэкIыфын, я лэжьыгъэхэр  утыку 
къыщрахьэфын пэшхэр, студиехэр. Зы хуей 
хуэзэу къызэIуахыну я мурад Iуэ ху щIапIэм 
гъэлъэгъуэныгъэхэр, щIалэгъуалэ зэхы хьэ-
хэр, фестивалхэр, щIэныгъэ конференц хэр 
щебгъэкIуэкI хъунущ. 

Налшык къалэм дащIыхь поликлиникэм 
метр зэбгъузэнатIэ мини 10 и инагъщ, абы 
цIыху 500-м зэуэ Iуэхутхьэбзэ щыхуащIэфы-
нущ. Абы екIуэлIэнущ налшыкдэс мин 80. 
Узыншагъэм щыкIэлъыплъыну IуэхущIа-
пIэр хьэзыр хъумэ, узыфэр къэхутэнымкIэ, 
цIыхум и узыншагъэр зэфIэгъэувэжы-
нымкIэ, лышх узыфэм папщIэ амбулаторнэ 
дэIэпыкъуныгъэ етынымкIэ Iэмалхэр щыIэ-
нущ. КъищынэмыщIауэ, медицинэм хуе-
джэ студентхэм папщIэ пэшхэр хэтынущ, 
лабораторэ-диагностикэ лъабжьэ иIэнущ. 
Абы текIуадэ мылъкур федеральнэ бюдже-
тым къыхокI, псори зэхэту сом мелуан 706-
рэ ихьынущ. 

«Демография» лъэпкъ проектым хиу-
быдэу ящI, метр зэбгъузэнатIэ мини 6 зи 
инагъ спорткомплексыр и кIэм нагъэс. Абы 
республикэ, къэрал мыхьэнэ зиIэ зэхьэзэ-
хуэхэр щекIуэкIынущ. IуэхущIапIэм хэтщ 

Къэбэрдей-Балъкъэр Республикэм 
лэ жьыгъэ IуэхукIэ мы махуэхэм къэ-
кIуа, Урысей Федерацэм и Президен-
тым и полномочнэ лIыкIуэу Кавказ Ищ-
хъэрэ федеральнэ щIыналъэм щыIэ 
Чайкэ Юрий Iуащхьэмахуэ районым 
хыхьэ Бедыкъ къуажэм щыпсэу Ахма-
товэ Анджелэ иритыжащ «Анэ-лIы-
хъужь» орденыр. 

АХМАТОВХЭ я унагъуэшхуэм я унэ -
гуащэ, сабиипщIым я анэ Анджелэ УФ-м 
и Президент Путин Владимир и Уна -         
фэм ипкъ иткIэ мы гъэм   щэкIуэгъуэм и 
26-м къыфIащащ «Анэ-лIыхъужь» цIэ 
лъапIэр. ЩIыхь зыпылъ а цIэм щIыгъуу 
Анджелэ къратащ абы щыхьэт техъуэ 
 орден екIури ахъшэ саугъэтри. Анэ гуа-
щIафIэм къыхуащIам хуэдэ пщIэ  лъагэ 
мы гъэм зыгъуэтауэ ди къэралышхуэм 
исыр анибл къудейщ, Анджели яхэту. 
«Анэ-лIыхъужь» цIэр хагъэхьащ Уры сей 
Федерацэм щызекIуэ щIыхьыцIэ нэхъ           
лъагэ дыдэхэм, «Урысейм и ЛIы хъужь», 
«Урысей Федерацэм Лэжьыгъэм кIэ и ЛIы-
хъужь» цIэ лъапIэхэм хуагъадэу. 

Зэщхьэгъусэхэу Ахматовхэ Елдаррэ 
 Анджелэрэ я унагъуэ насыпыфIэм я бын-
хэу Эльмирэ, Iэсият, Камиллэ, Амалие, 

Къэбэрдей-Балъкъэрым щокIуэкI «ХъуэпсапIэ-
хэм я псей» урысейпсо псапащIэ Iуэхур. Фигу къэд-
гъэкIыжынщи, дыгъэгъазэм и 15-м ар къызэIуихауэ 
щытащ КъБР-м и Iэтащхьэ КIуэкIуэ Казбек.

IУЭХУ щхьэпэм жыджэру хэтщ къэрал къулыкъущIа-
пIэхэм я унафэщIхэр, хьэрычэтыщIэхэр. Илъэс къэси 
хуэдэу, псейм цIыкIухэм къапигъаплъэ я хъуэпсапIэ-
хэр зыгъэзэщIэнухэм яхыхьащ КъБР-м Узыншагъэр 
хъумэнымкIэ и министерствэри. Апхуэдэу министр 
 Къалэбатэ Рустамрэ республикэм и медицинэ Iуэ-
хущIапIэхэм я унафэщIхэмрэ ИлъэсыщIэр къэмыс 
щIыкIэ жылагъуэм и дэIэпыкъуныгъэ хуэныкъуэ са-
бий 56-м я хъуэпсапIэхэр нахуапIэ хуащIынущ.

- ИлъэсыщIэм дэтхэнэ зыми гугъапIэ дахэхэр ирепх, 
- жиIащ министрым. - Псом хуэмыдэу сабийхэр телъы-
джэ гуэрым поплъэ, абыхэм ящыщ куэдым илъэс            
псокIэ я гум щагъафIэ а махуэшхуэм къахуихьыну зы-
щыгугъ хъуэпсапIэхэр. Мы Iуэху щхьэпэм и фIыгъэ-        
кIэ цIыкIухэм гуфIэгъуэрэ дэрэжэгъуэкIэ дахуэуп сэну 
Iэмал хъарзынэ диIэщ, псом нэхъыщхьэжращи,           
«хъуэпсапIэхэм я псей» илъэсыщIэ тыгъэр зыгъэ-
хьэзырхэми абыкIэ зыхуэупсэхэми я гум гуапагъэр 
къыщегъэуш, къэкIуэнум фIыкIэ ухуегъаплъэ. 

ЩХЬЭЩЭМЫЩI  Изэ.

Къэбэрдей-Балъкъэр Республикэм и Iэтащхьэ КIуэкIуэ 
Казбек хэтащ Кавказ Ищхъэрэ федеральнэ округым 
 инвестицэ Iуэхухэм зыщегъэужьыным теухуа стратегие 
зэIущIэм. Ар ирагъэкIуэкIащ УФ-м и Правительствэм и 
УнафэщIым и къуэдзэ Новак Александррэ Урысейм и 
Президентым и полномочнэ лIыкIуэу Кавказ Ищхъэрэ 
федеральнэ округым щыIэ Чайкэ Юрийрэ. Зыхэплъа 
Iуэхухэм ятеухуауэ къэпсэлъащ УФ-м экономикэ зыу-
жьыныгъэмкIэ и министр Решетников Максим, Проек-
тыщIэхэр пхыгъэкIынымкIэ стратегие жэрдэмхэм я агент-
ствэм и генеральнэ директор Чупшевэ Светланэ, «Кавказ.
РФ.» акционер зэгухьэныгъэм и генеральнэ директор 
Юмшанов Андрей сымэ. Дэтхэнэ щIыпIэми лэжьыгъэхэр 
къызэрыщызэрагъэпэщым къызэхуэсахэр щыгъуазэ 
ящIащ Кавказ Ищхъэрэ федеральнэ округым и щIына-
лъэхэм я Iэтащхьэхэм.

КIУЭКIУЭ Казбек игъэхьэзыра докладым щызэпкърихащ 
КъБР-м и инвестицэ щытыкIэр егъэфIэкIуэным хуэгъэзауэ 
зэ фIагъэкIхэр.

- Республикэм и экономикэр зэпIэзэрыту мэлажьэ икIи 
абы Iэмал къет щIыналъэм и инвестицэ зэфIэкIыр къэ-
IэтынымкIэ. 2022 гъэм и япэ мазибгъум къриубыдэу капи-
тал нэхъыщхьэм къыхузэщIагъэуIуа инвестицэхэр сом ме-
лард 19,4-рэ, нэгъуэщIу жыпIэмэ, нэгъабэ и апхуэдэ зэма-
ным елъытауэ проценти 103,2-рэ мэхъу. Лэжьыгъэхэр нэхъ 
жыджэру щызэтегъэува IэнатIэхэм ящыщщ мэкъумэш хо-
зяйс твэр, ухуэныгъэр, туризмэр, розницэ сатур, - жиIащ 
абы.

КIуэкIуэ Казбек хэхауэ къытеувыIащ нэхъ мыхьэнэшхуэ 
зиIэ IэнатIэхэм щыIэ щытыкIэм.

- «Кавказ.РФ.» акционер зэгухьэныгъэм щIыгъуу долэжь 
илъэс псом зыщагъэпсэху «Эльбрус» курортым зегъэу-
жьыным. Абы хьэзыр щащIащ сату IуэхущIапIэхэр зытет, ав-
томашинэу 800 зытехуэну гъэувыпIэр. Мы щIыпIэм гъуэ-
гухэр щрагъэфIакIуэ. Дызэрыт илъэсым къриубыдэу иджы-
ри ухуэныгъэ зэмылIэужьыгъуэу 10 хьэзыр ящIыну я 
 мурадщ, абыхэм километри 5,8-рэ зи кIыхьагъ лыжэ къэ -
жыхьыпIэ  гъуэгур яхэту. Зэрыщыту проектым федеральнэ 
бюджетым и ахъшэу сом мелард 16 трагъэкIуэдащ, уней 
ахъшэу къы зэщIагъэуIуащ сом мелард 28-м нэблагъэ.

Iуащхьэмахуэ районым стратегие мыхьэнэ иIэу щагъэ-
защIэ адрей проектыр Тырныауз къалэм щыIэ вольфрам, 
молибден къыщIэхыпIэр зэтегъэувэжынырщ. Дэ ди мурадщ 
2025 гъэм ирихьэлIэу мы комбинатым лэжьапIэ IэнатIэу 
1000 къыщызэIутхыжыну. Иджыпсту абы щылажьэ IэщIа-
гъэлIхэр 50-м щIегъу. Псори зэхэту проектым трагъэкIуэдэ-
нущ сом мелард 56-рэ.

2023 гъэм Налшык къалэм и псэупIэ хьэблэхэм зыуб-
гъуауэ ухуэныгъэхэр щрагъэкIуэкIыу щIадзэнущ. Апхуэдэ 
лэжьыгъэхэр щрагъэжьащ КъуэкIыпIэ хьэблэм. Абы иджып-
сту псори зэхэту метр зэбгъузэнатIэ мини 125-м нэблагъэ 
къызэрыкI псэупIэ унэу 54-рэ щащI. Ахэр щIыналъэхэм 
 комплекснэу зегъэужьынымкIэ программэм хеубыдэ. Абы-
хэм къадэкIуэу псэупIэ комплексу 8 кърагъэжьащ, псори 
зэхэту метр зэбгъузэнатIэ мин 932-м щIигъуу. «Егъэджэ-
ныгъэ» лъэпкъ проектым ипкъ иткIэ сабийуэ 1500-рэ зэ-
кIуэлIэн еджапIэщIэ яухуэ икIи ар къыщрагъэжьа хьэблэм 
инженер коммуникацэхэр щаукъуэдий. Гъэ къакIуэ ира-
гъэкIуэкIыну гъуэгу лэжьыгъэхэм я планым хагъэхьащ 
Щоджэным и цIэр зезыхьэ уэрамыр зэгъэпэщыжыныр. Абы 
ипкъ иткIэ транспортыр щызекIуэ гъуэгури лъэс зекIуа-
пIэхэри зыхуей хуагъэзэнущ, абыхэм иджырей уэздыгъэхэр 
щыфIадзэнущ, къэкIыгъэ щхъуантIэхэр щыхасэнущ.

Шэджэм районым зыубгъуауэ щолэжь хадэхэкI зэмы лIэу-
жьыгъуэхэр щагъэкIыну комплекс иным. Теплицэхэр псори 
зэхэту гектари 100 хъууэ щытынущ икIи абыхэм цIыху 1226-рэ 
щылэжьэнущ. Проектым текIуэдэнущ сом мелард 18,4-рэ.

Мыхьэнэшхуэ зиIэ инвестицэ проектхэр щагъэзащIэ эко-
номикэм и IэнатIэ нэхъ инхэм:  ГЭС мыинхэр ящI, про-
мышленность псын щIэм и зэфIэкIым зрагъэубгъу, хьэ-
щIэщхэр яухуэ. Туризмэм и IэнатIэхэм къыщызэIуахащ 
цIыху 417-м Iуэхутхьэбзэхэр яхуэзыщIэфын хьэщIэщхэр, 
цIыху 500-м ятещIыхьа хьэщIэщ комплексрэ къэувыIэпIэ 
222-рэ зиIэ кемпингрэ Налшык щаухуэ. Мэкъумэш хозяй-
ствэр къапщтэмэ, мэ ра кIуэхэр, пхъэщхьэмыщхьэр, ха дэ-
хэкIхэр щахъумэну иджы рей щIыIалъэхэр къыщызэра-
гъэпэщ. Иджыпсту псори зэ хэту апхуэдэ продукцэу тонн 
мин 273,4-рэ зыщIэхуэну хъумапIэхэр республикэм щыIэщ. 
Апхуэдэу суткэ къэс пхъэщ хьэмыщхьэу тонн 240-рэ щызэ-
хадзыфын IуэхущIапIэ къы зэIуахащ.

ЗэрыгурыIуэгъуэщи, ди мурадхэр къыдэхъулIэн папщIэ 
псом япэу зэгупсысыпхъэр инвестицэхэр экономикэм къы-
хузэщIагъэуIуэнымкIэ Iэмалхэр егъэфIэкIуэнырщ. Абы па-
пщIэ федеральнэ хэкIыпIэхэм къадэкIуэу щIыналъэ жэр-
дэмхэри тэмэму щIэгъэкъуэн къызэрытщIыным догупсыс. 
Апхуэдэ жэрдэмхэр дэIыгъыным пыщIауэ предприятэу 10-м 
я мылъкум тралъхьэ налогхэмкIэ яхудэтчыхащ. Псори зэхэту 
республикэм и экономикэм инвестицэу къыхузэщIагъэу-
Iуащ сом мелард 16,5-рэ. Проектхэр гъэзэщIэным тра-
гъэкIуэдэну ахъшэхэмкIэ щIыхуэхэм япкъ иткIэ мы гъэм 
къэрал шэсыпIэхэр сом меларди 3-м нагъэблэгъащ, - 
жиIащ КIуэкIуэ Казбек.

КъБР-м и Iэтащхьэмрэ Правительствэмрэ
я пресс-IуэхущIапIэ.

Къэбэрдей-Балъкъэр Республикэм и ЩIыхь тхылъыр тыным и IуэхукIэ

Къэбэрдей-Балъкъэр Республикэм и Iэтащхьэм
и Указ

ЕхъулIэныгъэ инхэр зэриIэм икIи илъэс куэд лъандэрэ хьэлэлу зэрылажьэм папщIэ 
Къэбэрдей-Балъкъэр Республикэм и ЩIыхь тхылъыр етын Малько Маринэ Михаил и 
 пхъум - ЦIыхум и хуитыныгъэхэмкIэ уполномоченнэу Къэбэрдей-Балъкъэр Республикэм 
щыIэм и дэIэпыкъуэгъум.

                  Къэбэрдей-Балъкъэр Республикэм и Iэтащхьэ               КIУЭКIУЭ Казбек
Налшык къалэ
2022 гъэм дыгъэгъазэм и 13-м
№133-УГ

Къэрал  гулъытэ

Дамыгъэ лъапIэр -
анэ быныфIэм

Елизаветэ, Согдианэ, Къуанч, Барисбий, 
Узеир, Магомет сабий акъылыфIэу, 
щIэныгъэр я гъуазэу, гъэсэныгъэ екIу 
яIэу къагъэхъу. Быным я нэхъыжь, 
хъыджэбзхэм  я  пажэр илъэс 29-рэ 
мэхъу, нэхъыщIэр, зэшхэм ящыщыр, 
илъэси 7 ирикъуащ. Сабий нэхъыжьхэм 
яхэтщ курыт школри еджапIэ нэхъыщхьэ 
зэмылIэужьыгъуэхэри ехъулIэныгъэкIэ 
къэзыухахэр, лэжьыгъэ IэнатIэ Iутхэр, 
студентхэр. НэхъыщIэхэр школакIуэщ. 
Абыхэм ящыщ дэтхэнэми я адэ-анэр 
ягъэгуфIэ я ехъулIэныгъэхэмкIэ. Куэд 
щIакъым Ахматовхэ я унагъуэ дахэм              
япэ пхъурылъху къазэрыхэхъуэрэ. 

Къыхэдгъэщынщи, зэрыбыни 8-м 
языхэз Елдар и анэм нэхъапэм къратауэ 
щытащ «Адэ-анэм я щIыхь» къэрал да-
мыгъэ лъапIэр. 

Чайкэ Юрий и гуапэу ехъуэхъуащ Ахма-
товхэ Елдаррэ Анджелэрэ я унагъуэ 
насыпыфIэм, къыхуагъэфэща къэрал 
дамыгъэмрэ цIэ лъапIэмрэ щхьэкIэ.            
Абы зэщхьэгъусэхэм фIыщIэ ин яхуи-
щIащ щIыналъэм и зыужьыныгъэм хэ лъ-
хьэ ныгъэфI хуэзыщI быныфI зэрагъэсам 
 папщIэ. 

УФ-м и Президентым и ЛIыкIуэм уна-
гъуэм яритыжащ саугъэт лъапIэхэри. 

ЛIыкIуэм
и нэIэ тету

щыджэгу пэшышхуэ, метр 50 зи кIыхьагъ 
псыгуэн, тренажерхэр зыщIэт пэш, тир, нэ-
гъуэщIхэри. Ухуэныгъэм сом мелун 270-рэ 
хухахащ.  

Мэлыжьыхьым къыщIадзауэ яухуэ Физ-
культурэ-узыншагъэ щрагъэфIакIуэ  Iуэху-
щIапIэ ин. Абы спортсмен 77-м зэуэ зыща-
гъэсэфынущ, цIыху 317-рэ щIэхуэнущ. И 
инагъыр метр зэбгъузэнатIэ мини 4 мэхъу,  
2023 гъэм яухыну я мурадщ. 

Солдатскэ станицэм сабии 140-рэ зыщIэ-
хуэн ясельнэ IуэхущIапIэ щаухуэ, метр зэб-
гъузэнатIэ мин хъууэ. «Комплексное раз-
витие сельских территорий» къэрал про-
граммэмкIэ ящI сабий IыгъыпIэм сом ме-
луан 89-рэ хуаутIыпщащ. 

Мы гъэм и кIэм нагъэс школакIуэ 785-рэ 
щIэхуэу Прохладнэ дащIыхь еджапIэр, 
цIыху 500-м тещIыхьауэ Куба дащIыхьыр, 
сабий 500 щIэхуэу Нарткъалэ щащI школ-
хэр. Къапщтэмэ, «Егъэджэныгъэ» лъэпкъ 
проектым ипкъ иткIэ 2024 гъэ пщIондэ 
школ 18 щащIынущ республикэм, абы са-
бий мин 11,5-рэ щIэхуэнущ. 

КIуэкIуэ Казбек жиIащ экономикэ щы-
тыкIэр зэрыгугъум емылъытауэ, республи-
кэм и зыужьыныгъэр зэрыкIуатэр. «Респуб-
ликэм и мылъку зэхэлъыр илъэсым и кIэм 
сом мелард 68-рэ мэхъу. 2017 гъэ лъандэрэ 
ар хуэди 2,3-кIэ хэхъуащ. Абы щыгъуэм 
 хэгъэгум езым и хэхъуэр сом меларди 9,8-
рэ хъууэ щытамэ, иджы ар сом мелард 
15,6-м нэсащ. Ар меларди 2-кIэ нэхъыбэщ 
зыхуэдгъэувыжа пщалъэм нэхърэ», - 
жиIащ КIуэкIуэм. 

ПсэукIэм зегъэужьыным теухуауэ 
цIыхухэр къызэрагъэгугъа псори зэфIа-
гъэкIащ. Бюджет ахъшэр зэрыхэхъуэм и 
фIыгъэкIэ, Iуэхугъуэ куэд зэфIокI, цIыху-
хэм я лъэIухэр ягъэзэщIэф, федеральнэ 
 программэхэмрэ проектхэмрэ хэтщ, рес-
пуб ликэм и мылъкуи хилъхьэурэ ахэр ягъэ-
защIэ. 

КъБР-м и Iэтащхьэм Чайкэ Юрий фIыщIэ 
хуищIащ ди лъахэм псэукIэр щефIэкIуэ-
ным сыт щыгъуи и нэIэ зэрытригъэтым, 
Къэбэрдей-Балъкъэрым и пащхьэ къит 
 къалэнхэр зэфIэгъэкIыным папщIэ дэIэ-
пыкъуэгъу зэрыхъум щхьэкIэ. 

НЭЩIЭПЫДЖЭ Замирэ.

УнэтIыныгъэ 
нэхъыщхьэхэр

ХъуэпсапIэхэр
нахуапIэ мэхъу

КъБР-м и Парламентым 
УхуэныгъэмкIэ, псэупIэ-ком-
мунальнэ IэнатIэмрэ гъэсы-
ныпхъэ-энергетикэ ком п-
лексымкIэ и комитетым                   
и жэрдэмкIэ дыгъуасэ зэ-
IущIэ щыIащ Къэбэр-
дей-Балъкъэрым цIыху 
щхьэ    хуэхэр унэкIэ къызэ -
ры щызэрагъэпэщ Iэмалхэм 
ятеухуауэ. Ар иригъэкIуэ-
кIащ КъБР-м и Парламен-
тым и УнафэщIым и къуэ дзэ 
Жанатаев Сэлим. Ар кIэщIу 
къытеувыIащ зыху зэфIэ-
мыкI хэм унэ яхуэ ухуэным и 
Iуэхур зытетым.

«КъБР-м ветеранхэр, ны-
къуэ дыкъуэхэр, сабий ны-
къуэ дыкъуэ зиIэ унагъуэхэр 
унэкIэ къыщызэгъэпэщыным 
(2005 гъэм щIышылэм и 1-м 
ехъулIэу учётым увахэм ящы-
щу) теухуауэ», «КъБР-м сабий 
зеиншэхэмрэ зи адэ-анэм я 
нэIэм щIэмытхэмрэ къэра-
лым зэрызащIигъа къуэ Iуэху-
хэм дыщIагъум ехьэлIауэ» 
республикэ законхэр зэрагъэ-
защIэм тепсэлъы хьыным тра-
гъэщIащ зэIущIэм хэтахэм.

КъБР-м ухуэныгъэмрэ псэ-
упIэ-коммунальнэ IэнатIэмкIэ 
и министрым и къуэдзэ Унэ-
жокъуэ Астемыр жиIащ уна-
гъуэщIэхэр унэкIэ къызэгъэ-
пэщыным 2022 гъэм бюд жет 
ахъшэу сом мелуан 50 зэ-
рыхухахар. Абы щыщу сом 
мелуан 29,1-р федеральнэ 
ахъ шэщ, сом мелуан 1,5-р 
республикэ бюджетым 
щыщщ, сом мелуан 19,4-р 
муниципальнэ щIыналъэхэм 
къыхагъэкIащ. Абыхэм япкъ 
иткIэ, унэ къащэхуну (яухуэну) 
хуитыныгъэ къезыт тхылъ хэр 
унагъуэ 66-м иратащ.

- 2023 гъэм къэралыр къа-
дэIэпыкъуну щыгугъуу уна-

ПсэупIэкIэ
зэрызыщIагъакъуэр

гъуэщIэ 745-м зрагъэтхащ. 
КъэкIуэну илъэсым мы Iуэхум 
текIуэдэну къэдгъэлъэгъуащ 
сом мелуан 34-рэ, - жиIащ 
къэпсэлъам. - Хэку зауэшхуэм 
и ветеранхэр, абы ныкъуэды-
къуэ щыхъуахэр, къищынэ-
мыщIауэ, хэкIуэдахэм я уна-
гъуэхэм щыщхэр унэкIэ къы-
зэ гъэпэщыным хуэгъэзауэ 
2022 гъэм федеральнэ бюд-
жетым сом мелуани 2,2-рэ 
къыщалъытати, Хэку зауэш-
хуэм и ветеран учётым и за-
къуэу щытам унэ къыхуэтщэ-
хуащ. Ныкъуэдыкъуэхэмрэ 
са бий ныкъуэдыкъуэ зиIэхэм-
рэ (2005 гъэм щIышылэм и 
1-м ехъулIэу учётым увахэм 
ящыщу) яхуэгъэзауэ 2022 
гъэм федеральнэ бюджетым 
къыщалъытащ сом мелуан 
33,2-рэ. Абы 2021 гъэм къы-
дэхуа сом мелуан 1,5-р хэлъу 
къэдгъэсэбэпри, субсидие 
къы зэрахьыну тхылъхэр ет-
тащ ныкъуэдыкъуэ 41-м (псо-
ми зэхэту сом мелуан 34,1-рэ 
текIуадэу). Мы зэманым ири-
хьэлIэу 33-м ахъшэр къагъэ-

сэбэпыну хунэсащ. Зи гугъу 
тщIы цIыхухэм ящыщу унэ 
хуэныкъуэу учётым щытщ 
176-рэ. А Iуэхум 2023 гъэм 
хуэдутIыпщынущ сом мелуан 
20,2-рэ. 

- Сабий зеиншэхэмрэ зи 
адэ-анэ зыщхьэщымытхэмрэ 
унэкIэ къызэгъэпэщыным и 
гугъу тщIымэ, КъБР-м Егъэ-
джэныгъэмрэ щIэныгъэмкIэ 
и министерствэм апхуэдэу 
мы зэманым къигъэлъэгъуа-
хэр цIыху 1496-рэ мэхъу. Абы 
щыщу унэ иратыну хуитыны-
гъэ яIэщ 1213-м. 2022 гъэр 
къызэрихьэрэ иджыри цIыху 
91-рэ абы хэдгъэхьащ, - 
жиIащ КъБР-м егъэджэны-
гъэмрэ щIэныгъэмкIэ и мини-
стрым и къуэдзэ Мокаев 
Ачемез. - Федеральнэ бюд-
же тым къыхэкIыу Къэбэрдей-
Балъкъэр Республикэм суб-
сидие етыным теухуауэ Уры-
сей Федерацэм Ухуэныгъэм-
рэ псэупIэ-коммунальнэ 
Iэ на тIэмкIэ и министер-
ствэмрэ КъБР-м и Правитель-
ствэмрэ зэращIылIа зэгуры-

Iуэныгъэм къыщылъытащ 
илъэс къэс сом мелуан 45,8-
рэ къытхуагъэкIуэну. А зэ-
гурыIуэныгъэм хыхьэу, мы зэ-
маным къэрал контракту 88-
рэ республикэм щагъэзащIэ. 
2022 гъэм сабий зеиншэхэм 
ящыщу плIы унэкIэ къызэд-
гъэпэщащ.

КъБР-м мэкъумэш Iэна-
тIэмкIэ и министрым и къуэ-
дзэ Уэдыхь Тимур жиIащ,  
«КъБР-м къуажэхэм зыще-
гъэужьын» къэрал програм-
мэм хыхьэу, цIыхухэм я псэ-
укIэр ирагъэфIэкIуэн папщIэ 
зэрызыщIагъакъуэр. Апхуэ-
дэу 2014 гъэм къыщыщIэдза-
уэ унагъуэ 205-м я псэукIэр 
ирагъэфIэкIуащ, псыр, газыр, 
нэгъуэщI коммунальнэ Iуэхут-
хьэбзэхэмкIи къызэрагъэпэ-
щу. 2022 гъэм апхуэдэ дэIэ-
пыкъуныгъэ унагъуитIым яIэ-
ры хьащ. 

ЗэIущIэм къыщаIэта Iуэхум 
теухуауэ зэфIагъэкIам тепсэ-
лъыхьащ Налшык къалэм и 
щIыпIэ администрацэм псэ-
упIэ IуэхухэмкIэ и департа-
ментым и унафэщI Дудар За-
ур, КъБР-м лэжьыгъэмрэ со-
циальнэ дэIэпыкъуныгъэмкIэ 
и министр Асанов Алим, За-
уэм, лэжьыгъэм, IэщэкIэ Зэ-
щIэузэда Къарухэмрэ хабзэ-
хъумэ IэнатIэхэмрэ я ветеран-
хэм я Налшык къалэ жыла-
гъуэ зэгухьэныгъэм и тхьэ-
 ма дэ Абдуллаев Мустэфа.

КъБР-м и Парламентым 
УхуэныгъэмкIэ, псэупIэ-ком-
мунальнэ IэнатIэмрэ гъэсы-
ныпхъэ-энергетикэ комплек-
сымкIэ и комитетым и 
унафэщI Тохъу Руслан жиIащ 
зэIущIэм щыжаIахэр къэлъы-
тауэ зэлэжьыпхъэхэр зэрауб-
зыхунур.

БАГЪЭТЫР Луизэ. 

КъБР-м и Парламентым

ЗэIущIэхэр

Тенджызрэ  пэт
ткIуэпс-ткIуэпсу  зэхэтщ.

Лъэпкъ Iущыгъэ:

Зыгъэхьэзырар  
ЩХЬЭЩЭМЫЩI  Изэщ.

Дунейм
щыхъыбархэр

Лъэпкъ
проектхэр

КъБР-м  и  Парламентым

КъБР-м и Парламентым и деж щыIэ 
Жылагъуэ советым хэтхэм иджыблагъэ 
ирагъэкIуэкIа зэIущIэм гулъытэ хэха 
щыхуащIащ цIыхухэм я хуитыныгъэхэр 
хъумэнымрэ жылагъуэ шынагъуэншагъэ 
къызэгъэпэщынымрэ зэблэзыгъэкI за-
кон мардэхэр гъэтэмэмыным.

СОВЕТЫМ и тхьэмадэ Бечелов Ильяс 
иригъэкIуэкIа а зэIущIэм кърихьэлIащ за-
конхэр къыдэзыгъэкI орган нэхъыщхьэм и 
депутатхэр, щIалэгъуалэ жылагъуэ зэ-
гухьэныгъэхэм я лIыкIуэхэр.

Граждан, жылагъуэ зэхущытыкIэхэр 
зэблэзыгъэкI республикэ закон нэхъы-
щхьэхэм къызэхуэсахэр щыгъуазэ ищIащ 
КъБР-м и Парламентым Жылагъуэ шы-
нагъуэншагъэмкIэ, Коррупцэм пэщIэ ты-
нымкIэ и комитетым и унафэщI Есэнкъул 
Ахьмэд. Абы зэрыжиIамкIэ, мы комитетым 
иужьрей илъэситIым къриубыдэу игъэ-
хьэзыращ цIыхухэм я хуитыныгъэхэр 
 хъумэнымрэ жылагъуэ шынагъуэншагъэ 
къызэгъэпэщынымрэ ехьэлIа республикэ 
законхэм зэхъуэкIыныгъэхэр хэзылъхьэ за-
конопроекту 14.

Иджыпсту комитетыр хоплъэ «Къэбэр-
дей-Балъкъэр Республикэм пщIэншэу юри-
дическэ дэIэпыкъуныгъэ къыщызэгъэпэ-

щыным и IуэхукIэ» республикэ законым и 
2-нэ статьям зэхъуэкIыныгъэхэр хэлъхьэ-
ным теухуа документым. Абы ипкъ иткIэ 
къыхалъхьащ пщIэншэу юридическэ дэIэ-
пы къуныгъэ зрат цIыхухэм мобилизацэм 
ипкъ иткIэ ди республикэм щыщу дзэм яша-
хэмрэ абыхэм я унагъуэхэм исхэмрэ ха-
гъэхьэну.

Комитетым иужьрей зэманым законхэр 
къыдэгъэкIыным хуэгъэзауэ къиIэта жэрдэ-
митIыр процессуально законодательствэр 
егъэфIэкIуэным теухуащ. Ахэр УФ-м и Фе-
деральнэ Зэхуэсым и Къэрал Думэм 
къыщыдаIыгъащ икIи япэ къеджэгъуэу ды-
гъэгъазэм и 7-м пхагъэкIащ.

Есэнкъул Ахьмэд советым хэтхэр щыгъуа-
зэ ищIащ комитетым и къэпщытэныгъэ-
аналитикэ лэжьыгъэм.

Докладым щытепсэлъыхьым гулъытэ хэ-
ха хуащIащ Юридическэ къэрал бюром и 
лэжьэкIэм, Бэрбэч Хь. М. и цIэр зезыхьэ 
Къэбэрдей-Балъкъэр къэрал университе-
тым цIыхухэм пщIэншэу юридическэ дэIэ-
пыкъуныгъэ етыным теухуауэ къы щы-
зэрагъэпэща IэнатIэм зэфIигъэкIхэм.

ЗэIущIэм кърихьэлIахэм къащтащ  КъБР-м 
и Парламентым хуэгъэза чэнджэщхэр.

КъБР-м и Парламентым
и пресс-IуэхущIапIэ.

Республикэм и лIыкIуэхэр щIыгъуу 
 КъБР-м и Iэтащхьэ КIуэкIуэ Казбек хэтащ 
Сабийхэмрэ щIалэгъуалэмрэ я урысей 
зэщIэхъееныгъэм и япэ съездым. Ды-
гъуасэ зэхуащIыжа а зэхыхьэшхуэр 
екIуэ кIащ «КъэкIуэну гъащIэр сабийхэм 
я нобэрщ» къыхуеджэныгъэм щIэту. 
Абы кърихьэлIащ Урысейм и щIыналъэу 
89-м, Луганск,  Донецк ЦIыхубэ Республи-
кэхэм, Херсон, Запорожье областхэм я 
лIыкIуэхэр. Съездым и делегатхэм 
зэакъы лэгъуу Iэ яIэтащ мы зэщIэхъее-
ныгъэм «Япэ итхэм я зэщIэхъееныгъэ» 
цIэр фIэщыным  теухуауэ.

СЪЕЗДЫМ щылэжьа корреспондентхэм я 
тедзапIэм къыщыщыпсалъэм КIуэкIуэ Каз-
бек жиIащ: «Мы Iуэхур икъукIэ зыубгъуауэ, 
купщIафIэу, программэ гъэщIэгъуэным 
 тету екIуэкIащ. Лъэпкъ куэдым я лIыкIуэу ди 
къэралышхуэм и щIыналъэ псоми къикIа-
хэм яхэлъ жыджэрагъымрэ гушхуэны-
гъэмрэ и щыхьэт наIуэщ апхуэдэ урысейпсо 
щIалэгъуалэ зэщIэхъееныгъэ щыIэн зэ-
рыхуейм. Езы сабийхэм абы теухуауэ щIы-
налъэ куэдым къыщаIэта жэрдэмыр ди 
Президент Путин Владимир Владимир и 
 къуэм ядиIыгъащ. ЩIэуэ къызэрагъэпэща 
зэгухьэныгъэр хуэгъэзащ ди щIалэгъуалэр, 
щIыналъэхэр зэкъуэгъэувэным, Урысейр 
гъэбыдэным. Мы зэщIэхъееныгъэм и му-
рад нэхъыщхьэ дыдэр ди къэралым и фIы-
гъуэр гъэбэгъуэным хуэунэтIауэ сабий-
хэмрэ щIалэгъуалэмрэ я къарур зэгъэу Iу-
нырщ, ахэр мурад инхэм тегъэгушхуэ-
нырщ». Апхуэдэу Къэбэрдей-Балъкъэр 
Республикэм и Iэтащхьэр тепсэлъыхьащ     

ди щIыналъэм щIалэгъуалэ политикэр 
зэрыщыпхагъэкIым.

Къэбэрдей-Балъкъэрым икIа цIыху 17-м 
утыку кърахьащ «Си Къэбэрдей-Балъ-
къэр» уэрэдыр икIи ар жиIащ уэ рэд-
жыIакIуэ ныбжьыщIэ Бэрэгъун Заур. 
Апхуэдэу Севастополь оперэмрэ бале-
тымкIэ и театрым и унафэщI, балетым и 
артист Полунин Сергей и къафэм щIэту 
Бэрэгъун Зауррэ урысей уэрэджыIакIуэ 
цIэрыIуэ Шаманрэ жаIащ дзэ операцэ 
 хэхам хэт зауэлIхэм яхуэгъэпса уэрэ-
дыщIэр. Къэбэрдей-Балъкъэрым щыщ 
делегат ныбжьыщIэхэм дзэм хэт ди за-
уэлIхэм  хуатха письмом къыщагъэлъэ-
гъуащ ахэр сыт и лъэныкъуэкIи зэрыдаIы-
гъыр икIи Урысейм текIуэныгъэ къызэри-
хьынур я фIэщ зэрыхъур.

Ди лIыкIуэхэм сабий музейм иратащ 
 РКСМ-м и Къэбэрдей-Балъкъэр комитетым 
и бюром 1924 гъэм иригъэкIуэкIа зэIущIэм и 
протоколхэу архивхэм щахъумэхэм траха 
копиехэр. Тхыдэ мыхьэнэ зиIэ а документ-
хэр теухуащ республикэм и пионерхэм я япэ 
отрядыр къызэрызэрагъэпэщам. Апхуэдэу 
музейм тыгъэ хуащIащ «Къэбэрдей-Балъ-
къэр Республикэр илъэси 100 ирикъуащ. 
1922 - 2022 гъэхэм я архив тхыгъэхэр» тхы-
лъыр. Ди щIалэхэмрэ хъыджэбзхэмрэ        
утыку зэмылIэужьыгъуэхэм къыщыпсэ-
лъащ, къэралым зегъэужьынымкIэ зи чэзу-
уэ къалъытэ Iуэхухэр къыщыхалъхьащ, Са-
бийхэмрэ щIалэгъуалэмрэ я урысей зэщIэ-
хъееныгъэм зегъэужьыным пыщIа къалэн-
хэр къыхагъэщхьэхукIащ.

КъБР-м и Iэтащхьэмрэ
Правительствэмрэ я пресс-IуэхущIапIэ.

Нобэрей ныбжьыщIэхэрщ
хэкум и пщэдейр

Жылагъуэ чэнджэщэгъухэм я псалъэ

Москва Урысейм и Прави-
тельствэм и зэзыгъэуIу 
 центрым щекIуэкIащ «Эль-
брус», «Архъыз» курортхэм 
я теплъэхэр тету къыда-
гъэкIа художественнэ пощт 
маркэщIэхэм иращIэкIа 
зэIущIэ. МаркэщIэ зытет 
конвертхэр рамкэм ира-
гъэуващ яхъумэну. 

IУЭХУМ хэтащ Урысей Фе-
дерацэм и Правительствэм и 
УнафэщIым и къуэдзэ Новак 
Александр, УФ-м и Прези-
дентым и полномочнэ 
лIыкIуэу Кавказ Ищхъэрэ фе-
деральнэ щIыналъэм щыIэ 
Чайкэ Юрий, УФ-м экономи-
кэ зыужьыныгъэмкIэ и мини-
стрым и къуэ дзэ Назаров 
Сергей, Къэбэрдей-Балъ-
къэрым и Iэтащхьэ КIуэкIуэ 
Казбек, Къэрэшей-Шэрджэ-
сым и Iэтащхьэ Темрезов 

 Рашид, «КАВКАЗ. РФ» ак-
ционер зэгухьэныгъэм и ге-
неральнэ унафэщI Юмша-
нов Андрей. 

Кавказ Ищхъэрэм и зы-
гъэпсэхупIэхэм ятеухуа япэ 
маркэхэр пощтым къыща-
гъэсэбэпын щIадзащ. «Эль-
брус» пощт маркэм къыщы-
гъэлъэгъуащ Европэм и бгы 
нэхъ лъагэ дыдэм и щыгум 
дэкI гупымрэ бгыщхьэм тет 
хьэщIэщым и теплъэмрэ. 
«Архъыз» пощт маркэм зы-
гъэпсэхупIэм и теплъэ те-
лъыджэмрэ сноубордистрэ 
тращIыхьащ. Маркэу мини 
100-м щIигъу къыдагъэ кIащ.

ЗэIущIэм къыщыхагъэ-
щащ пощт маркэхэр къэрал 
дамыгъэу зэрыщытыр, мар-
кэщIэ къэси зэрыIуэхугъуэ-
шхуэр. Мы гъэм пощт мар-
кэхэр теухуащ 2022 - 2023 
гъэхэм къиубыдэу екIуэкIыну 

щIымахуэ бгы-лыжэ спортыр 
Кавказ Ищхъэрэм къызэры-
щызэIуахам. Маркэхэр щы-
зыIэрыбгъэхьэ хъунущ пощт 
IуэхущIапIэхэм. 

- «Эльбрус» зыгъэпсэхупIэр 
щIымахуэ спорт лIэужьы-
гъуэхэмкIэ урысейпсо, ду-
нейпсо зэхьэзэхуэхэр къы-
щызэрагъэпэщ щIыпIэ нэ-
хъыщхьэщ. Мы гъэм бгы-
лыжэ спортыр Iуащхьэмахуэ 
къыщызэIуахащ щэкIуэ-
гъуэм, гъэмахуэ пщIонди и 
пIалъэщ. «Архъыз» зыгъэ-
псэхупIэм япэу и хьэщIэхэр 
къригъэблэгъауэ щытащ 
2013 гъэм. Нобэ ар бгы-лыжэ 
зыгъэпсэхупIэ нэхъыфI ды-
дэхэм ящыщщ. Апхуэдэ щIы-
пIэхэр нэхъри егъэфIэ кIуэ-
ным Урысейм и Правитель-
ствэм гулъытэшхуэ хуещI, 
бгы-лыжэ спортым епха зы-
гъэпсэхупIэхэр къэралым и 
туризм Iуэхум зезыгъэужь-
щи. Илъэс къэс я бжыгъэм 
хохъуэ абы къакIуэхэм. Пра-
вительствэм мы маркэхэр 
къыдигъэкIыну гупыж щIи-
щIар зыгъэпсэ ху пIэхэм нэ хъ-
ри зрагъэужьын папщIэщ, - 
жиIащ КIуэкIуэ Казбек. 

Къэбэрдей-Балъкъэр, Адыгей, Къэрэ-
шей-Шэрджэс республикэхэр къызэры-
зэрагъэпэщрэ илъэси 100 зэрырикъуам 
хуэгъэпса щIэныгъэ-практикэ конференц 
ЩIэныгъэхэмкIэ Дунейпсо Адыгэ Акаде-
мием иджыблагъэ иригъэкIуэкIащ.

АБЫ хэтащ республикищым я лIыкIуэхэр, 
хамэ къэрал щыпсэу адыгэхэм ящыщу Ака-
демием хэтхэр.

ЗэIущIэр къызэIуихри, къызэхуэсахэм за-
хуигъэзащ ЩIДАА-м и унафэщI, сенатор, 
экономикэ щIэныгъэхэмкIэ доктор Къано-
къуэ Арсен.

Абы жиIащ КъБР-р, КъШР-р, АР-р къызэ-
рызэрагъэпэщрэ илъэси 100 зэрырикъур езы 
щIыналъэхэмкIи къэралымкIи Iуэхугъуэ да-
хэу, ину зэрыщытыр.

- БлэкIа лIэщIыгъуэм и тхыдэ Iэужьхэр дигу 
къэдгъэкIыжу къы щызэщIэткъуэж нобэрей 
зэIущIэм и мы хьэнэр инщ, - жиIащ Къано-
къуэ Арсен. Абы и псалъэм къыхигъэщащ ди 
щIыналъэхэм къэралыгъуэ щагъуэтам щы-
щIэдзауэ лъэныкъуэ куэдкIэ зэрызаужьар. 
ЩыIэкIэ-псэукIэр, экономикэр, егъэджэны-
гъэр, щIэ ныгъэр егъэфIэкIуэнымкIэ Iэмал 
 инхэр къыкъуэкIат. Ауэ щыхъукIи, лъэпкъхэм 
я ха бзэмрэ псэкупсэ лъапIэныгъэхэмрэ яхъу-
мэжы ным кIэ, зрагъэужьынымкIэ куэдкIэ 
сэбэп хъурт щIыналъэхэм ягъуэта лъага-
пIэщIэр.

- Ноби ди щIыналъэхэм ехъулIэу заужь. 
 МэкъумэшхэкIым хохъуэ, туризмым, хьэ-
рычэт цIыкIумрэ ику итымрэ йофIакIуэ. А 
псомкIи федеральнэ центрыр щIэгъэкъуэн 
мэхъу, - жиIащ Къанокъуэм.

АдэкIэ зэIущIэм къыщыпсэлъащ ЩIДАА-м 
и вице-президент, КIэрашэ Тембот и цIэр 
зезыхьэ  Гуманитар къэхутэныгъэхэмкIэ 
Адыгей институтым и унафэщI, философие 
щIэныгъэхэмкIэ доктор ЛIэужь Iэдэм. Абы 
зэрыжиIамкIэ, мы конференцыр щIына-
лъищым я илъэс бжыгъэ дахэм ирихьэлIэу 

къызэрагъэпэща дауэдапщэхэр къызэ щIэ-
зыкъуэж Iыхьэщ.

Къэбэрдей-Балъкъэр автоном областыр 
щызэфIэувэм ар зыIууа лъэпощхьэпохэм я 
гугъу ищIащ КъБР-м Егъэджэныгъэмрэ 
щIэныгъэмкIэ и министерствэм егъэджа-
кIуэхэм я щIэныгъэм щыхагъагъуэ и Iуэху-
щIапIэм и унафэщIым и къалэнхэр зыгъэза-
щIэ Къэжэр Артур.

 КъШР-м Гуманитар къэхутэныгъэхэмкIэ и 
институтым КъШР-м ис лъэпкъхэм я этно-
логиемрэ гъуазджэмкIэ къудамэм и щIэны-
гъэ лэжьакIуэ Шенкао Маргаритэ и гугъу 
ищIащ революционер цIэрыIуэ ГъукIэкъул 
Даут и IуэхущIафэмрэ абы щIыналъэм 
 хуилэжьамрэ.

КIэрашэ Тембот и цIэр зезыхьэ  Гуманитар 
къэхутэныгъэхэмкIэ Адыгей институтым тхы-
дэмкIэ и къудамэм и унафэщI ХьэщIэмыз 
Къазбэч и къэпсэлъэныгъэр Адыгей автоном 
областыр зэфIэувэнымкIэ ХьэкIуратэ Ша-
хъан-Джэрий хуищIа хэлъхьэныгъэм теу хуат.

КъБР-м и Парламентым и Аппаратым и 
унафэщI Хьэмыкъуэ Аслъэн, КIэрашэ Тем-
бот и цIэр зезыхьэ Гуманитар къэхутэны-
гъэхэмкIэ Адыгей институтым тхыдэмкIэ и 
къудамэм и щIэныгъэ лэжьакIуэ нэхъыжь 
Понэжь Аскэр сымэ, нэгъуэщIхэри къы-
щыпсэлъащ зэIущIэм.

Дунейпсо Адыгэ Академием и щIэныгъэ 
секретарь нэхъыжь, биологие щIэныгъэхэм-
кIэ доктор Щхьэгъэпсо Сэфарбий конфе-
ренцыр къызэщIикъуэжу къыщыпсалъэм, 
абы щащIа докладхэр Адыгэ Академием и 
журналым 2023 гъэм и япэ къыдэкIыгъуэм 
зэритынур жиIащ.

АдэкIэ зэIущIэм и гугъу щащIащ ЩIДАА-м 
щIэуэ хагъэхьахэм, псори зэхэту цIыху 24-рэ 
мэхъу. Абыхэм ящыщщ «Адыгэ псалъэ» 
 газетым и лэжьакIуэ, тхакIуэ Къаныкъуэ 
(Фырэ) Анфисэ. Ди гуапэ дыдэу дохъуэхъу ди 
лэжьэгъум.

ЩОМАХУЭ  Залинэ.

Зыужьыныгъэм и лъабжьэр

КъБР-м и Парламентым и депутатхэр яIущIащ 
Бахъсэн къалэм Сабий творчествэмкIэ и IуэхущIа-
пIэм и гъэсэнхэм, Бахъсэн къалэ округым и шта-
бым и волонтёрхэм, ШколакIуэхэм я урысей зэ-
гухьэныгъэм хэтхэм, «Академия права» школым 
(«Дыгъэпс къалэ» академием щIэныгъэ гуэдзэн 
щрат и центрым епхам) щеджэхэм.

ЗЭIУЩIЭМ хэтащ КъБР-м и Парламентым и 
УнафэщIым и къуэдзэ Къардэн Мурат, КъБР-м и 
Парламентым ЕгъэджэныгъэмкIэ, щIэныгъэмрэ 
щIалэгъуалэм я Iуэху хэмкIэ и комитетым и унафэщI 
Емуз Нинэ, Жылагъуэ шынагъуэншагъэмрэ Iулъ-
хьэм пэщIэтынымкIэ комитетым и унафэщI Кривко 
Михаил.

Республикэм и хабзэубзыху орган нэхъыщхьэм 
ныбжьыщIэхэм зыщрагъэплъыхьа нэужь, зэIущIэр 
къызэIуахащ. Емуз Нинэ абыхэм ехъуэхъуащ 
ИлъэсыщIэ къэблагъэмкIэ икIи я зэхуэсыр сэбэп 
 хъуну зэрыщыгугъыр къыхигъэщащ. Ар щIалэгъуа-
лэм яхутепсэлъыхьащ  КъБР-м и Парламентым 
 къикIуа гъуэгуанэм, Конституцэр къыщащтам, абы 
иужькIэ зэхъуэкIыныгъэ халъхьахэм, депутатхэм я 
лэжьыгъэр зэраубзыху щIыкIэм, нэгъуэщIхэми.

- КъБР-м и Парламентым игъэзащIэ къалэн нэ-
хъыщхьэ дыдэр ди гъащIэр, псэукIэр нэхъыфI 
зыщIыну законхэр  къищтэнырщ. Ар махуэ къэс 
узэлэжьын, набдзэгуб дзаплъэу узыбгъэдыхьэн хуей 
Iуэхущ, - жиIащ Емузым. - Абы къыхэкIыу мыбдеж 
дыщодаIуэ республикэ уна фэщIхэм зэфIагъэкIа 
лэжьыгъэхэм кърикIуами. Мыхьэ нэшхуэ зиIэ нэ-
гъуэщI зы лъэныкъуэщ депутатхэр ди хэхакIуэхэм 
дызэрыхуэзэр, цIыхухэм я гукъеуэхэр къы зэры-
дахьэлIэр. Шэч хэмылъу, дэ дыхущIокъу дэтхэнэми и 
гугъуехьыр зэхэгъэкIа зэрыхъуным. Депутатхэм 
жылагъуэ лэжьыгъэшхуэ ирагъэкIуэкI. Псалъэм 
пап щIэ, Хэку зауэшхуэм и ветеранхэмрэ республи-
кэм и школ-интернатхэм щыIэхэмрэ ди нэIэм щIэтщ. 
Апхуэдэуи иджыпсту зэрытхузэфIэкIкIэ, псалъэ къу-
дейкIэ мыхъуу, зэрызащIэдгъэкъуэным и ужь дитщ 
Украинэм къулыкъу щызыщIэ ди щIалэхэм.

Емуз Нинэ щIалэгъуалэм Къардэн Мурат щари-
гъэцIыхум яжриIащ КъБР-м и Парламентым и 
УнафэщIым и къуэдзэр 2000 гъэм Олимп чемпион 
зэрыхъуфар.

НыбжьыщIэхэр Къардэным еупщIащ спортым, 
 къапщтэмэ, нэгъуэщI Iуэхухэми апхуэдэ ехъу лIэ-
ныгъэшхуэхэр къыщыпхьын папщIэ, цIыхум хэ лъын 
 хуей хьэлым.

«Уеджэн, зэпымыууэ уи къэухьым зэрызиужьыным 
и ужь уитын хуейщ, - къыхигъэщащ Къардэн Мурат. - 
ЩIэныгъэ зиIэ цIыхур сыт хуэдэ Iуэхуми, ар спорт 
ирехъу, нэ гъуэщIу щрети, нэхъ щехъулIэнущ. Нэ-
хъыжьхэм, фи егъэджакIуэ-гъэсакIуэхэм я чэн-
джэщхэм федаIуэ, иужькIэ къыф щхьэпэжынущи. 
Сэ сыт щыгъуи егъэджакIуэфIхэмрэ гъэса кIуэфI-
хэмрэ сиIащи, нобэр къыздэсым фIыщIэ  яхузощI. 
Спортым ухэтыным зэман пыухыкIа иIэщ. Аращи, 
IэщIагъэ гуэр зэзымыгъэгъуэтам адэкIэ зэлэжьыну-
мрэ ищIэнумрэ имыщIэу куэдрэ къыщыхъу щыIэщ. 
Абы къыхэкIыу  нэ хъыщхьэ дыдэу къэслъытэр щIэны-
гъэ зэ гъэгъуэтынырщ».

- Дэ школхэм дыщыщIэса зэманым зы Iуэху 
бгъэдыхьэкIэ хэха щыIащ, гуащIэдэкIыр цIыхум и 
зыужьыныгъэм и лъабжьэу зэрыщытым ехьэлIауэ. 
Ди классхэр езым зэлъы Iутхырт, щэбэт щIыхьэхухэм 
дыхэтт, дыкъэзыухъуреихь псори къабзэу, дахэу 
щытын зэрыхуейр зыхэтщIэрт, - пищащ Емуз Нинэ. - 
Егъэджэныгъэм теухуа законым 1990 гъэхэм ха-
гъэкIащ зи гугъу сщIы лэжьыгъэхэм сабийр епшалIэ 
зэрыхъуну Iуэхугъуэр. Сэ сызэреплъымкIэ, щIалэ-
гъуалэм лэжьыгъэр зищIысыр илъагъуу къэхъуп-
хъэщ. Губгъуэ лэжьыгъэ ищIэн хуейщ жысIэркъым, 
ауэ щхьэж зыкIэлъыплъыжмэ, дунейр къабзэу 
зэрыщытыпхъэм гу лъедгъатэмэ, ди къэкIуэнур нэхъ 
дахэ хъуну аращ. Абы и лъэныкъуэкIэ къыхэзгъэ-
щыну сыхуейт мы зэманым УФ-м и Къэрал Думэм 
жэрдэм зэрырагъэхьар апхуэдэ Iэмалхэр законым 
къыщыгъэлъэгъуэжын зэрыхуейм теухуауэ. ЦIыхум 
зэлэжьым и къару иримыхьэлIэмэ, псалъэм пап щIэ, 
Олимп чемпион къыхэкIынукъым. Ар къывгурыIуэну 
сыхуейт.

ЩIалэгъуалэм яфIэхьэлэмэтт сыт хуэдэ IэщIа-
гъэхэм  нэхъ щIэупщIэ яIэну депутатхэм къалъытэми.

Кривко Михаил жиIащ, зэманым къызэригъэлъа-
гъуэмкIэ, щIэупщIэ зиIэр юрист IэщIагъэ, дзэ Iуэхухэр 
арауэ зэрыщытыр.

- ТегъэщIапIэ нэхъыбэу тщIыну сыхуейт, мэкъумэш 
щIыналъэу дызэрыщытым къыхэкIыу, абы епхауэ 
щIэныгъэ зэгъэгъуэтын зэрыхуейр, жиIащ къыкIэ-
лъыкIуэу Къардэн Мурат. - Апхуэдэуи мы зэманым 
ухуэныгъэ лэжьыгъэшхуэхэр зэрекIуэкIым гу лъыфтэ 
къыщIэкIынщ. Си  гугъэмкIэ, ухуакIуэхэми къэкIуэну 
зэманым щIэупщIэ яIэнущ. ЦIыхум и IэкIэ ищIэм 
 хъер къретыж. Зыри къакIуэу ди Iуэху тхуищIэну-
къым. Абы къыхэкIыу ухуакIуэ IэщIагъэм къыщы-
щIэдзауэ мэкъумэш IэнатIэм, туризмэм щылэжьэ-
нухэм, шэч хэмылъу, дахуеинущ.

Емуз Нинэ жаIам дыщIигъуащ инженер IэщIа-
гъэхэм, IэмэпсымэщIэхэмрэ технологие лъэщхэмрэ 
къыдэгъэкIыным ехьэлIауэ, ди зэманым мыхьэ-
нэшхуэ зэраIэнур, апхуэдэуи ди гъащIэм къыгуэхыпIэ 
имыIэу щыт егъэджэныгъэмрэ узыншагъэр хъумэ-
нымрэ епха IэщIагъэхэр сыт щыгъуи хуэдэу зэрынэ-
хъапэр.

БАГЪЭТЫР  Луизэ.

ЩIэныгъэ
зэгъэгъуэтыныр

япэ ирагъэщ

къихуэу къызэрызэIуахыжауэ 
щытари. 

Апхуэдэу, Бэтэх, ЯтIэкъуэ, 
Псыншокъуэ, Благовещенкэ, 
Джэрмэншык, Псыхъурей 
 къуажэхэм я курыт школхэм 
щIэсхэмрэ сабий садхэм 
цIыкIухэр зышэхэмрэ зэ-
рызекIуэр зэрагъэпэщыжа 
 гъуэгухэмкIэщ.  

Гу лъытапхъэщ: мы гъуэгу-
хэр щызэрагъэзэхуэжым, 
лъэс зекIуапIэхэри къагъэ-
щIэрэщIэжащ, зэпрыкIы пIэ-
хэр щыхагъэунэхукIащ, свето-
форхэр щагъэуващ, гъуэгу 
нагъыщэхэр щыхагъэунэху-
кIащ.

«Сыт хуэдэ жылэ ирыре-
хъуи, абы дыхьэ цIыхур япэу 
зэплъыр и гъуэгухэм я щы-
тыкIэрщ. Ди къуажэм и теп-
лъэм зэрызихъуэжари дэркIэ 
нэрылъагъущ. ЗекIуапIэхэр, 
зэрыщытам елъытауэ, хэп-
щIыкIыу ирагъэфIэкIуащ. 
Лъэ сырыкIуэхэри тыншы-
жащ, уэрамыбгъухэм лъа-
гъуэ щIэхэр зэрыщыпхашам 
къыхэкIыу», - жеIэ Благове-
щенкэ къуажэм дэт курыт 
еджапIэм и унафэщI Коча-
ровская Ольгэ.

Гъуэгуухуэхэм псалъэ гуапэ 
яхуэзыгъэфащэхэм ящыщщ 
Жэмтхьэлэ къуажэм дэт амбу-
латорэм и лэжьакIуэхэри. Дэ-
Iэпыкъуэгъу псынщIэм и губ-
лащхьэдэсхэм зэрыжаIэмкIэ, 
къуажэм пхрыкI автомобиль 
зекIуапIэр къызэрагъэ щIэ-
рэщIэжам и фIыгъэкIэ, ахэр 
къыхуэныкъуэхэм я деж нэхъ 
псынщIэу нэсыф хъуа хэщ.

АЗЫЧЭ Бэллэ.

Ди республикэм соци-
альнэ мыхьэнэ зиIэ Iэна-
тIэхэм екIуалIэ гъуэгухэр 
къыщыгъэщIэрэщIэжыным 
хуэгъэза лэжьыгъэхэр и 
кIэм нэблэгъащ.  

ЗЭРЫТЩIЭЩИ, «ГъуэгуфI 
шынагъуэншэхэр» лъэпкъ 
проектыр зытеухуар къа-
лэхэмрэ къуажэхэмрэ я зе-
кIуа пIэхэр зэгъэпэщы жы-
нырщ, цIыхухэм я щыIэкIэ-
псэукIэр ефIэкIуэн, нэхъ тынш 
хъун  папщIэ.

Ди республикэм зи гугъу 
тщIы гъуэгухэм ящыщу ды-
зэрыт илъэсым къриубыдэу, 
псори зэхэту, километр 80-м 
щIигъу къыщагъэщIэрэщIэ-
жащ. Ахэр зэкIуалIэ IуэхущIа-
пIэу 30-м нэблагъэм яхэтщ 
курыт еджапIэхэр, сабий сад-
хэр, узыншагъэм телажьэ Iэ-
натIэхэр, спортым хуэгъэпса 
ухуэныгъэхэр.  

Къыхэгъэщыпхъэщ, щIэны-
гъэ щызэрагъэгъуэт IуэхущIа-
пIэхэм уезышалIэ автомо-
биль-лъэс зекIуапIэхэм я нэ-
хъыбэр еджэгъуэщIэм и пэ 

ЩыIэкIэ-псэукIэр
езыгъэфIакIуэщ

Союзым и
телъхьэкъым

Узбекистаным и уна-
фэщIхэм жаIащ щIыуэпс 
гъуэзыр къаIэрыхьэным-
кIэ Урысейм зэгурыIуэны-
гъэ иращIылIэми, ахэр 
къэрал зэкъуэт зэрымы-
хъунур.

УФ-м и Президент Путин 
Владимир нэхъапэкIэ къы-
хилъхьауэ щытащ къэра-
лищым - Урысейм, Къэзахъ-
станым, Узбекистаным - 
щIыуэпс гъуэзымкIэ я союз 
къызэрагъэпэщыну. Ар-
щхьэ кIэ Узбекистаным и ви-
це-премьер, энергетикэм-
кIэ министр Мирзамахму-
дов Журабек жиIащ щIы-
уэпс гъуэзыр къаIэрыхьэн 
пап щIэ я политикэ щы-
тыкIэхэр зэрамыхъуэжы-
нур. Абы къыхигъэщащ 
Къэзахъ станымкIэ кIуэцI-
рыкI бжьамийхэр къа-
гъэсэбэпу гъуэ зыр къазэ-
рыIэрыхьэным  теухуа зэпсэ-
лъэныгъэхэр зэ ры рагъэ-
кIуэкIыр, ауэ «техникэ 
зэ гу рыIуэныгъэ» мыхъумэ, 
союзым зэры хуэ мыкIуэнур.

IэнатIэщIэ
къызэрагъэпэщ
УФ-м и Президент Путин 

Владимир къызэригъэпэ-
щащ къэрал къулыкъущIа-
пIэхэм я лIыкIуэхэр хэту 
мобилизацэм, зауэ опера-
цэ щхьэхуэм щыIэхэр 
 социальнэ и лъэныкъуэкIэ 
дэIэгъыным теухуауэ лэ-
жьэну гуп щхьэхуэ.

АБЫ и унафэщIщ Уры-
сейм ФедерацэмкIэ и Сове-
тым и УнафэщIым и япэ 
 къуэдзэ Турчак Андрей, 
апхуэдэуи гупым хэтщ депу-
татхэр, жылагъуэ лэжьа-
кIуэхэр, журналистхэр, псо-
ри зэхэту цIыху 31-рэ мэхъу.

Гупым и къалэнщ моби-
лизацэр къызэрызэгъэпэ-
щам, абы и мыхьэнэр цIыху-
хэм ягурыгъэIуэным, зауэ 
операцэ щхьэхуэм щыIэ-
хэмрэ абыхэм я унагъуэ-
хэмрэ я социальнэ, хуиты-
ныгъэ хабзэхэр хъумэным 
епха Iуэхухэр зэрагъэза-
щIэр, сыт и лъэныкъуэкIи 
зауэлIхэм я зэпэщыныгъэр 
зыхуэдэр, ахэр здэщыIэ 
щIыпIэхэм я мылъку-техни-
кэ лъабжьэм и щытыкIэр, 
военнэ комиссариатхэм я 
лэжьыгъэр зэрырагъэфIа-
кIуэр къэпщытэныр.

УФ-м и Президентыр мазэ 
къэс щагъэгъуэзэнущ Iэна-

тIэщIэм и лэжьыгъэр зэ ре-
кIуэкIым, абы кърикIуа хэм.

Дыгъэгъазэм и 22
махуэку

Энергетикым и махуэщ
Урысей Федерацэм и 

Пенсэ фондыр къыщызэ-
рагъэпэща махуэщ

2001 гъэм Налшык къы-
щызэIуахащ Къэрал кино-
концерт гъэлъэгъуапIэ.

Дунейм и щытыкIэнур
«pogoda.yandex.ru сайтым 

зэритымкIэ, Налшык уэфIу 
щыщытынущ, . Хуабэр ма-
хуэм градус 1 - 5, жэщым 
щIыIэр градуси 3 - 2 щыхъу-
нущ.

Дыгъэгъазэм и 23
мэрем

УФ-м Экологие, техноло-
гие, атом кIэлъыплъыны-
гъэхэмкIэ и къулыкъум 
(Ростехнадзор) и махуэщ

Урысейм и Дзэ-Хьэрш 
Къарухэм гъуэгуанэ кIыхь 
зэпызычыф я авиацэм и 
махуэщ

1905 гъэм Тэрч областым 
зауэ щытыкIэ щагъэувауэ 
щытащ.

1947 гъэм СССР-м и Совет 
Нэхъыщхьэм и Президиу-
мым унафэ ищIащ Илъэ-
сыщIэр къыщихьэ щIы шы-
лэм и 1-р гъэ къэс гъэ-
лъэпIэным икIи ар мылэ-
жьэгъуэ махуэу гъэу вы -
ным теухуауэ.

1905 гъэм къалъхуащ 
Иорданием щыщ дохутыр, 
дипломат, адыгэ лъэпкъым 
и блэкIар джыным хэлъ-
хьэныгъэшхуэ хуэзыщIа, 
тхылъ зыбжанэ къыдэзы-
гъэкIа Хьэбжокъуэ Шэу-
кэт.

1952 гъэм къалъхуащ 
Адыгэ Республикэм щIыхь 
зиIэ и журналист ЖьакIэ-
мыкъуэ Iэминат.

1960 гъэм къалъхуащ тхы-
дэ щIэныгъэхэмкIэ доктор, 
АКъУ-м и профессор Азэ-
щокъуэ Геннадий.

Дунейм и щытыкIэнур
«pogoda.yandex.ru сай-

тым зэритымкIэ, Налшык 
уэфIу щыщытынущ. Хуабэр 
махуэм градус 1 - 5, жэщым 
градус 0 - 1 щыхъунущ.

Къэбэрдей-Балъкъэр Республикэм ЩэнхабзэмкIэ и 
министерствэр хуощыгъуэ Газаев Алим Махьмуд и 
 къуэм абы и анэ Рахаевэ Зухра Къарей и пхъур  дунейм 
зэрехыжам къыхэкIыу.





№152 (24.434) 2022 ГЪЭМ ДЫГЪЭГЪАЗЭМ И 224

Редколлегием хэтхэр:

ЖьэкIэмыхъу Маринэ 
(унафэщI-редактор), Шир-
дий Маринэ (уна фэщI-
редактор), Къаншокъуэ 
Эллэ (жэуап зыхь секре-
тарь), Къардэн Маритэ, 
Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI 
Изэ.

Редактор нэхъыщхьэ
ЖЫЛАСЭ Заурбэч

ТЕЛЕФОНХЭР:

редактор нэхъыщ хьэм, секретарым - 42-56-19;
унафэщI-редакторхэм - 40-48-54, 40-06-33;

жэуап зыхь секретарым - 42-22-82;
секретариатым - 42-22-66.

КъыдэзыгъэкIхэмрэ редакцэмрэ я хэщIапIэр: 
360030, Къэбэрдей-Балъкъэр Республикэ, 

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.748
Заказыр №2555

Теддзэ тхыгъэхэм къыщыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 
жэуап зыхь  сек ретарым и къуэ-         

дзэ Джатокъуэ Марьянэ, корректор-
хэу Щоджэн Заирэ (2, 3-нэ нап.), 
Щоджэн Иннэ (1, 4-нэ нап.).

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар  Бицу Жаннэщ.

«Издательство «Южный 
регион» ООО-м щытра-
дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

 Къэбэрдей-Балъкъэрым футболымкIэ и гуп 
нэхъыщхьэм и щIымахуэ чемпионатыр 

зэрекIуэкIыр

Дж.

3
3
3
3
2
3
3
3
3
3
3
2
2
3
3
1

Къ.

3
3
2
1
1
1
1
1
1
1
0
0
0
0
0
0

З.

0
0
1
2
1
1
1
1
1
0
2
1
1
1
1
0

Т.

12-2
11-4
7-4
4-2
7-1
6-5
7-7
6-7
3-6
4-5
2-3
5-7
1-3
2-7
0-9
0-2

О.

9
9
7
5
4
4
4
4
4
3
2
1
1
1
1
0

ФI.

0
0
0
0
0
1
1
1
1
2
1
2
1
2
2
1

    Командэхэр

1.
2.
3.
4.
5.
6.
7.
8.
9.
10.
11.
12.
13.
14.
15.
16.

«Автозапчасть»
«Шагъдий»
«Ислъэмей»
«Искра»
«Тэрч»
«ХьэтIохъущыкъуей»
«Инал»
«ГорИС»
«Бабугент»
«Шэджэм-2» 
«Псыгуэнсу»
«Спартак-Д»
МАХ
«КъБКъУ»
«Локомотив»
«Мурбек-ФШ»

ПсэукIэ

Бахъсэн районым и поли-
цейхэр ехъуэхъуащ дыгъэ-
гъазэм и 15-м зи ныбжьыр 
илъэс 90 ирикъуа, къэрал 
кIуэцI IуэхухэмкIэ IэнатIэм и 
ветеран, полицэм и капитан 
Уэзы Аскэрхъан Алий и 
 къуэм. 

УЭЗЫМ ехъуэхъуну пщэ-
рылъ ящищIри, министр Пав-
лов Василий а махуэм нэ-
хъыжьыфIым деж игъэкIуащ 
абы и ныбжьэгъухэмрэ дэлэ-
жьахэмрэ. 

ХьэщIэхэм къыхагъэщащ 
Ас кэрхъан къытщIэхъуэ щIэб-
лэр хэкупсэу гъэсэным хэлъ-
хьэ ныгъэшхуэ зэрыхуищIар. 
Зэхуэзахэр шей зэдефэурэ 
уэршэращ, я къулыкъум епха 
гу къэкIыжхэмкIэ зэдэгуэ-
шащ. 

Юбилярым игу къигъэкIы-
жащ Хэку зауэшхуэм и 
илъэсхэр. Бахъсэненкэ къуа-
жэм къыщалъхуа щIалэ 
цIыкIур илъэси 9 хъууэ арат 
зауэм щыщIидзам. Къэра-
лым и дежкIэ хьэлъэу щыта      
а илъэсхэм езым и ныбжь са-
бийхэм ящIыгъуу къэмылэн-
джэжу тылым щылэжьащ ар. 

- Зы махуэм дэ балигъыпIэ 
диуват. «Псори фронтым па-
пщIэ, псори текIуэныгъэм па-
пщIэ!» къыхуеджэныгъэр ди 
къуажэдэсхэм я дежкIэ хабзэ 
хъуат. «Хуейщ» псалъэр ди 
гъащIэм и гъуазэ нэхъыщхьэт. 
Пщэдджыжьым щегъэжьауэ 
жэщыбг хъуху дылажьэрт, ди 
Iэр мыувыIэу икIи ди къару 
демыблэжу, фронтыр зыхуей-
хэмкIэ къы зэдгъэпэщын па-
пщIэ, - къыхигъэщащ вете-
раным. 

Уэзы Аскэрхъан къыхуа-
гъэфэщащ «1941 - 1945 гъэ-
хэм екIуэкIа Хэку зауэшхуэм и 
зэманым хьэлэлу зэрылэ-

«Кавказ Ищхъэрэ МВЛ» ФГБУ-м и Къэбэрдей-
Балъкъэр IуэхущIапIэм дызэрыщигъэгъуазэм-
кIэ,  тхьэкIумэкIыхь зыгъэхъухэр иджы хуэдэ 
зэманым хуэсакъыпхъэщ абыхэм къапкърыхьэ 
геморрагическэ диатез узыфэ зэрыцIалэм.

УЗЫР зыпкърымыхьэу къанэр  анэм шэкIэ игъа-
шхэ щIэжьей цIыкIухэрщ. Мазэрэ ныкъуэрэ ныб-
жьым щыщIэдзауэ адрейхэм я тхьэмщIыгъумрэ 
тхьэмбылымрэ йоуэ икIи йолIыкI. Ар къащеуэлIа 

япэ сыхьэтым щегъэжьауэ махуэ-махуитIкIэ игъэ-
сы мэджэнущ: шхыным ягу хуэкIуэркъым, я пэм 
лъы  къокI. УеплъкIэ, сымаджэмрэ узыншэмрэ 
тыншу пхузэхэгъэкIыркъым. Узыр къыхэкIынкIэ 
хъунущ я шхыным, IэщIэлъыным, куэншыбым, 
щIы гулъым, псым.

Геморрагическэ диатезым щIыгъуу тхьэкIумэ-
кIыхь сымаджэм къыхуэ кIуэнкIэ мэхъу сальмо-
неллез, пастереллез, колибактеризэ, миксоматозэ 
уз зэрыцIалэхэри. Ахэр цIыхумкIи щIагъуэкъым. 

Зи гугъу тщIа узыфэхэм зэман хэха яIэу щыткъы-
ми, гъэм и кIыхьагъкIэ хуэсакъыпхъэщ. Къищы-
нэмыщIауэ, вирусыр километр миным нэбла-
гъэкIэ хьэуам зэбгрехри, ар къыщыхъей щIыпIэр 
занщIэу карантин мардэм тету зэхуэщIын хуейщ.

ТхьэкIумэкIыхь щагъэхъу IуэхущIапIэхэм, уна-
гъуэ хэм мазищ фIэкIа мыхъуа псэущхьэхэм къы-
щыщIэдзауэ вакцинацэр щегъэкIуэкIын хуейщ, 
ветеринар-къабзагъэ  мардэхэм тету.

ШЭРЭДЖ  Дисэ.

Къэралыр зэрыдэIэпыкъум кърегъэл 
Мы гъэм Урысей Федерацэм унагъуэ хуэмыщIауэ 

 исым я бжыгъэр нэхъ мащIэ хъуащ. Ар къыпэкIуащ ап-
хуэ дэхэм къэралым защIигъакъуэу ярит ахъшэм. 2022 
гъэм и ещанэ мазищым сом триллиони 4,35-рэ итащ 
къэралым. 2021 гъэм и апхуэдэ пIалъэм еплъытмэ, иджы 
сом триллиони 170,4-кIэ нэхъыбэ дэIэпыкъуныгъэ ягъуэ-
тащ. 

АБЫ къищынэмыщIауэ, нэхъ хуэщIауэ псэухэми къэра-
лым хъарзынэу защIегъакъуэ. Апхуэдэщ илъэсищым къы-
щегъэжьауэ илъэсиблым нэс зи ныбжь  сабийхэм, илъэ-
сийм къыщегъэжьауэ илъэс 17-м нэсхэм ират ахъшэри. 

Росстатым къита бжыгъэхэм ятепщIыхьмэ, мы гъэм и 
ещанэ Iыхьэм хуэмыщIахэм я бжыгъэр зэрыхэщIамкIэ сэ-
бэп хъуащ цIыхухэм къащтэурэ ягъэлажьэхэм ират лэжьа-
пщIэр нэхъыбэ зэрыхъуар. Зи гугъу тщIы пIалъэм къриубы-
дэу пщIэкIэ лажьэхэм сом триллион 11,1-рэ иратащ, ар нэ-
гъабэ и иджы хуэдэ пIалъэм еплъытмэ, зы триллионым 
щIигъукIэ хэхъуащ, 2022 гъэм и етIуанэ мазищым елъытауэ 
сом меларди 157,2-кIэ нэхъыбэ хъуащ. 

2022 гъэм и ещанэ мазищым къэралым ис цIыхухэм 
 хэхъуэу яIащ сом триллион  20,1-рэ, ар 2021 гъэм и апхуэдэ 
пIалъэм елъытауэ - процент 11,6-кIэ нэхъыбэщ, мы гъэм и 
етIуанэ мазищым елъытауэ проценти 3,7-кIэ хэхъуащ. 

ИтIанэми, инфляцэр зэрыиным (процент 14) къыхэкIкIэ, 
2022 гъэм и ещанэ Iыхьэмрэ 2021 гъэм и апхуэдэ пIа-
лъэмрэ зэбгъапщэмэ, цIыхухэм къахэхъуэр нэхъ мащIэ 
хъуа уэ къэплъытэ хъунущ.  Ауэ къэралым ит ахъшэм и фIы-
гъэкIэ, нэхъ хуэщIауэ псэухэм я хэхъуэр 2022 гъэм и ещанэ 
мазищым процент 27-кIэ дэкIуеящ.

Хэхъуэр нэхъ мащIэми,
къулейсызхэм я бжыгъэм хощI

Санкцэхэр къемыжьэ ипэ щыIа псэукIэм елъытауэ, 
цIыхухэм я хэхъуэр ехуэхами, къулейсызхэм я бжыгъэр 
нэхъ мащIэ хъу зэпытщ. СтатистикэмкIэ къэрал къулыкъу-
щIапIэм къызэригъэлъагъуэмкIэ, къулейсызыгъэу ялъытэ 
пщалъэм зи хэхъуэкIэ хиубыдэ цIыхухэм я бжыгъэр 2022 
гъэм и етIуанэ мазищым елъытауэ  2022 гъэм и ещанэ ма-
зищым цIыху мелуни  2,3-кIэ нэхъ мащIэ хъуащ. Къулей-
сызхэм я бжыгъэр мелуан 15,3-м нос. 

Къэбгъэлъагъуэмэ, 2022 гъэм и етIуанэ мазищым къу-
лейсызхэм я бжыгъэр процент 12,1-рэ хъуамэ, илъэсым и 
пэщIэдзэм а бжыгъэр процент 13 хъууэ щытащ. Зэв-
гъэпщэн папщIэ: 2021 гъэм и етIуанэ Iыхьэм процент 12,5-
рэ, илъэ сым и пэщIэдзэм - 13,2-рэ.  

Улахуэм теухуауэ
2022 гъэм и етIуанэ мазищым ику иту къэралым къыща-

хьа улахуэр сом 63 784-рэ хъуащ. Нэгъабэ и апхуэдэ пIа-
лъэм еплъытмэ, улахуэр проценти 10,6-кIэ хэхъуащ, 2022 и 
япэ мазищым тепщIыхьмэ - проценти 6-кIэ. 

Пэжщ, улахуэр хэхъуами, цIыхухэм я хэхъуэр нэхъыбэ 
 хъуауэ пхужыIэнукъым, уеблэмэ ар процент 0,8-кIэ хэщIащ. 
Абы и щхьэусыгъуэр инфляцэр зэрыдэкIуеярщ, 2022 гъэм 
и етIуанэ мазищым ар процент 15,9-рэ хъуащ. 

Къыхэгъэщыпхъэщ упсэун папщIэ нэхъ мащIэ дыдэу 
узыхуеину ахъшэр мэкъуауэгъуэм проценти 10-кIэ зэрыха-
гъэхъуам и фIыгъэкIэ, сабий къалъхуагъащIэм ират ахъ-
шэри нэхъыбэ зэрыхъуар. Апхуэдэуи пенсионер мылажьэу 
мелуан 34-м я пенсэхэр проценти 10-кIэ дэкIуеящ.  

ПщIэкIэ лажьэ цIыхухэм ирата ахъшэр зэгъусэу къап-
щтэмэ, 2022 гъэм и етIуанэ Iыхьэм сом триллиони 10,94-рэ 
мэхъу, ар нэгъабэ и апхуэдэ пIалъэм елъытауэ сом зы 
триллионкIэ нэхъыбэщ. 

НЭЩIЭПЫДЖЭ Замирэ. 

Налшык дэт 41-нэ прогимназием и гъэсэн 
цIыкIухэм усэгъафIэ хуащIащ. Сабийхэм 
къыхузэIуахащ адыгэ усыгъэм и зы на-
пэкIуэцI щIэщыгъуэ - Джэрыджэ Арсен и 
усыгъэ дунейм хагъэплъащ. 

ДЖЭРЫДЖЭМ и сабий усэхэр щIэщы-
гъуэщ. Абыхэм ящIэлъщ анэдэлъхубзэм и 
IэфIагъри,  адэ-анэм я хуабагъри, щIыуэ-
псым и да хагъри. Усэ сатырхэм цIыкIухэр яу-
щий  щапхъэхэмкIэ, ягъасэ фIымрэ Iеймрэ 
зэхагъэкIыфу, псэущхьэхэмрэ къэкIыгъэ-
хэмрэ я гущIэгъу лъагъэсыфу. Усэхэм яхэтщ 
щIагъыбзэ щабэрэ цIыкIухэм  яхуэгъэза гу-
шыIэ щIэщыгъуэрэ зыхэухуэнахэр. Сабий 
садым кIуэхэмрэ школакIуэ цIыкIухэмрэ 
гъэхуауэ къеджащ Джэ ры джэм и усэхэм, 
макъамэ зыщIалъхьа и уэрэд цIыкIухэри 
жаIащ. Псом хуэмыдэу цIыкIухэр щыгу-
фIыкIащ усэ нэжэгужэхэр зи IэдакъэщIэкIыр 
къызэрацIыхуам - сабийхэм хуащIа усэ-
гъафIэм ирагъэблэгъат Джэрыджэ Арсен. 
Прогимназием и егъэджакIуэ Белгъуш Заре-
тэ тепсэ лъы хьащ хьэщIэм и тхыгъэхэм, и 
журналист лэжьыгъэхэм. УсакIуэм къы-
дигъэкIа «Сэ еджэкIэ зызогъащIэ», «Жан-
нэрэ нанэрэ», «Си шыпхъу цIыкIу Дахэуэс», 
«Ажэжьым и жьакIэ» сабий усэ тхылъхэм 
щхьэхуэу къытеувыIащ. 

- Мы тхылъ цIыкIухэр дэ хуабжьу сэбэп 
къытхуохъу сабийхэр дгъэсэнымкIи анэ-
дэлъ хубзэм дедгъэхьэхынымкIи. Усэхэм 
къы щы кIуэ лIыхъужьхэр абыхэм щапхъи 
яхуохъу, езы усэхэри ядогъащIэ, - жиIащ За-
ретэ. 

- Сэ нобэ псом нэхъ сыщыгуфIыкIащ са-
бийхэр дыгъэ нэIуу, нэмысыфIэхэу, фащэ 
дахэкIэ хуэпауэ, зэрахузэфIэкIкIэ адыгэб-
зэр ягъэшэрыуэу ди пащхьэ зэритар, - 
жиIащ Джэрыджэ Арсен къыщыпсалъэм. - 
Си  гуапэ хъуащ си усэхэм фы къеджэу 
дызэревгъэдэIуар. А усэ цIыкIухэр сэ гъа-
щIэм къыхэсха защIэщ, армыхъумэ къэз-
гупсыса яхэткъым. Фи адэ-анэхэр, адэшхуэ-
анэ шхуэхэр хуейщ сабий садым е школым 
фыкъыщагъакIуэкIэ жыIэдаIуэу, губзыгъэу 
фыщыIэну, щIэщыгъуэу зыгуэрхэр къэфщIэ-
ну. Абыхэми я закъуэкъым фэ фIыкIэ 
къыфщыгугъыр. Фи гъэсакIуэхэр, егъэ-
джакIуэхэр мэхъуапсэ, ин фыхъумэ, IэщIа-
гъэлIхэр, щIэныгъэлIхэр, лъэпкъыр зэры-
гушхуэн цIыху щэджащэхэр къыфхэкIыну. 
Зэи зыщывгъэгъупщэ хъунукъым гугъу зы-
къывдезыгъэхь гъэсакIуэхэр, егъэджа-
кIуэхэр. Абыхэм япэу хьэрфхэр  фагъащIэ, 
фыкъеджэфу, фытхэфу, фыкъэфэфу, уэ-
рэд цIыкIухэр жыфIэфу фра гъасэ, анэ-
дэлъхубзэкIэ усэхэр фагъэцIыху!  Ин фыхъу-
рэ щIэныгъэ зэвгъэгъуэта нэужь, дэнэ 
щIыпIэ фыкъыщыхутэми, ди республикэм и 
цIэр фIыкIэ вгъэIун, фы зэрыадыгэр хьэл-
щэн дахэкIэ вгъэлъэгъуэн хуейщ. Псалъэм 
щхьэкIэ, Темыркъан Юрэ и цIэр зэхэфхмэ, 
фыгушхуэркъэ! Ар дуней псом къыщацIыху, 
«адыгэщ» жытIэуи дрогушхуэ. Дэри ды-
хуейщ фэ, ди щIэблэ цIы кIухэм, абы хуэдэу 
щапхъэ дахэ хъун куэд къыфхэкIыну. Сы-
нывохъуэхъу фи адэ-анэхэр, нэхъыжьхэр,   
егъэджакIуэ хэмрэ гъэсакIуэхэмрэ куэдрэ 

Алыдж-урым бэнэкIэмкIэ Тагил Ищхъэрэ 
къалэм щызэхэта 40-нэ Урысейпсо зэ-
хьэзэхуэм Къэбэрдей-Балъкъэрым щыщ 
ди щIалэхэри хэтащ.

 
ФИЗКУЛЬТУРЭ, узыншагъэр щрагъэ-

фIэкIуэж «Президентский»  комплексым ще-
кIуэкIа зэхьэзэхуэр алыдж-урым бэнэкIэмкIэ 
Свердловск областым щыIэ школыр къызэ-
зыгъэпэщауэ щыта Тарасов Анатолий и фэ-
еплъу щытащ. 

Я хьэлъагъ елъытауэ бэнакIуищэм нэб-
лагъэ медалипщIым щIэбэнащ. А зэхьэзэ-
хуэм ди щIалэхэм медалищ щызыIэрагъэ-
хьащ.

ЦIыкIухэр усэкIэ ягъафIэ

вгъэгуфIэну! - захуигъэзащ Джэрыджэ Ар-
сен цIыкIухэм. 

КъБКъУ-м и доцент, тхыдэдж Сокъур Ва-
лерэ фIыщIэ яхуищIащ Iуэху дахэр къызэ-
зыгъэпэщахэм, утыкум зыкъыщызыгъэлъэ-
гъуа сабийхэр зыгъэхьэзырахэм. 

- НыбжьыщIэхэм уадэлэжьэным нэхъ пса-
пэрэ нэхъ къалэн гугъурэ щыIэкъым. Тхьэм 
фы хущIи гъэхьэ, - жиIащ абы. Апхуэдэуи  
цIы кIу хэм захуигъэзащ:

- ФыкъимыкIуэт! Фэ ин фыхъунущ, щIыпIэ 
куэдым фыкIуэнущи, сыт щыгъуи япэ ив-
гъэщын хуейр фи бзэращ. Къывдалъхуа 
бзэр фымыщIэмэ, зыми пщIэ къыфхуи-
щIынукъым. Ар фигу ивгъэлъ, анэдэлъхуб-
зэм фегугъуу феджэ, и пщIэр евгъэ гъуэтыж! 

Пшыхьым къыщыпсэлъащ дин лэ жьакIуэ 
Джэрыджэ Зое. 

- Дагъэгушхуащ нобэ утыкум къихьа са-
бийхэм. Мыпхуэдэу цIыкIухэр Iуэху дахэ куэд 
хэвгъэту, гъэсэныгъэ ябгъэ дэфлъхьэфу, 
бзэр фIыуэ евгъэлъагъуфу Тхьэм куэдрэ 
фигъэлажьэ! - захуигъэзащ цIы кIухэр зы-
гъэхьэзырахэм. 

ГъэсакIуэ Занилэ Радинэ сабийгъафIэ 
пшыхьым къеблэгъахэм фIыщIэ яхуищIащ. 

- Ди цIыкIухэм я дежкIэ псом хуэмыдэу   
гуфIэгъуэщ зи тхыгъэхэр, тхылъ цIыкIухэр 
фIыуэ ялъэгъуа усакIуэр къызэрацIыхуар, и 
псалъэ гуапэхэри зэрызэхахар! Нобэрей ма-
хуэр абыхэм ягу ихунукъым, нэхъри игъэ-
гушхуэнущ, щIэщыгъуэ къащIэну игъэпаб-
гъэнущ, - жиIащ абы. 

Джэрыджэ Арсен сабийхэм яхуишащ гъэ-
щIэрэщIауэ матэм илъ IэфIыкIэхэр. Прогим-
назием къыбгъэдэкIыу усакIуэм тыгъэ къы-
хуащIащ блыным фIадзэ сурэт. 

ГУГЪУЭТ Заремэ. 

Ветераныр ягъэлъапIэ

жьам папщIэ» медалыр. 
1952 гъэм пединститутыр 

къиухри, зы зэманкIэ ар лэ-
жьащ пэщIэдзэ классхэм я 
егъэджакIуэу. АдэкIэ щIалэр 
ираджащ дзэм. 

Уэзы Аскэрхъан къэрал 
кIуэцI IуэхухэмкIэ органхэм 
щылэжьащ 1955 - 1978 гъэ-
хэм. А илъэс 23-м къриубы-
дэу  къэмылэнджэжу япэ-   
щIэтащ щIэпхъаджащIэхэм, 
хэлъхьэныгъэш хуэ хуищIащ 
рес пуб ликэм хабзэр щы-
гъэбыдэным. Ветеранхэм 
яхыхьа нэужьи ар жыджэру 
хэтащ къытщIэхъуэ щIэб-

лэмрэ къэрал кIуэцI Iуэхухэм-
кIэ органхэм я лэ жьа кIуэ-
щIэхэмрэ гъэсэ ным. 

- Сэ участковэ милиционе-
ру Бахъсэн, Шэджэм, Iуащ-
хьэмахуэ районхэм сыщы-
лэжьэну къысхуихуащ. Абы 
щыгъуэ зэманыр тынштэ-
къым, транспортыр тхури-
къур тэкъым. Си къулыкъур 
щесхьэкI щIыналъэр жьы 
 хъуа мотоциклкIэ зы жэщ- 
махуэм къриубыдэу зыб-
жанэрэ зэщIэзгъэхьэрт, - игу 
къегъэкIыж Аскэрхъан. 

Къыдэлэжьахэм къыхагъэ-
щащ зыIууэ гугъуехьхэм емы-

лъытауэ, абы и нэIэ зытет 
щIы пIэр республикэм щынэ-
хъыфIхэм ящыщу зэры-
щытар. 

Паспорт стIолым и уна-
фэщIу щылэжьами Уэзы Ас-
кэрхъан цIыхухэм псалъэ гуа-
пэ куэд къыхужаIащ. 

Къыхэдгъэщынщи, къэрал 
кIуэцI IуэхухэмкIэ органхэм 
къулыкъур щыщрихьэкIа зэ-
маным Уэзым мызэ-мытIэу 
гулъытэ къыхуащIащ, абы 
Урысей МВД-м къыбгъэ дэкI-
хэри яхэту. 

Ветераным и лъагъуэм ири-
кIуащ абы и къуитIри: и  ныбжь 

нэсу пенсэм кIуэху нэхъыжь 
Адэлбий республикэ МВД-м и 
ОМОН-м къалэныр щри-
хьэкIащ, нэхъыщIэ Валерэ 
Урысей Федерацэм IэщэкIэ 
ЗэщIэузэда и Къарухэм 
кхъухь лъатэзехуэу къулыкъу 
щищIащ. И къуэрылъхум и 
къуэ Къантемыр профессор 
Жуковский Н. Е., Гагарин     
Ю. А. сымэ я цIэхэр зэрихьэу 
 Воронеж къалэм дэт Дзэ-
хьэуа академием и Дзэ еджэ-
ныгъэ-щIэныгъэ центрым и 
курсантщ. 

Республикэм Къэрал кIуэцI 
IуэхухэмкIэ и министерствэм 
и ветеранхэм я жылагъуэ 
щIыналъэ организацэм и уна-
фэщI Пыхъ МуIэед нэхъы-
жьыфIым къыщалъхуа ма-
хуэмкIэ ехъуэхъури, къэрал 
кIуэцI IуэхухэмкIэ министру 
КъБР-м щыIэ, полицэм и 
 генерал-лейтенант Павлов 
Василий къыбгъэдэкI псалъэ 
гуапэхэм къеджащ. АдэкIэ 
юбилярым иритащ КъБР-м 
щыIэ МВД-м и ЩIыхь тхы-
лъымрэ тыгъэ лъапIэхэмрэ. 

- Уи гъащIэ гъуэгуанэр 
щIэблэм я дежкIэ щапхъэ 
нэсщ, уи IэщIагъэм узэры-
хуэIэзэри уасэ зимыIэщ, - 
къыхигъэщащ Пыхъ МуIэед. 

Хъуэхъу псалъэ гуапэхэм 
къыпащащ Бахъсэн район 
ОВД-м и ветеранхэм я со-
ветым и тхьэмадэ Хьэтщы-
къуэ Музэринрэ Урысей 
 МВД-м и Бахъсэн къудамэм  
и унафэщIым и къуэдзэ, 
 къэ рал кIуэцI къулыкъум и 
полковник Унэгъэс Альберт-
рэ. 

Уэзы Аскэрхъан ведом-
ствэм и унафэщIхэм, вете-
ранхэм, къыхуеблэгъахэм 
фIы  щIэ яхуищIащ я гулъытэм 
папщIэ. 

 УАРДЭ Жантинэ.

Алыдж-урым бэнэкIэ

Медалищ къахьащ
Зи хьэлъагъыр килограмм 87-м нэблагъэ-

хэм яхэту бэна Къардэн Къамбулэт ды жьын 
медалыр зыIэригъэхьащ. Домбеякъыр къа-
хьащ Щауэ Сэлим (кг 60), Сэбан Iэдэм (кг 72-
рэ) сымэ.

Спортсменищри Краснодар крайм и коман-
дэм хэту утыку къихьащ.

НАФIЭДЗ Мухьэмэд.

Къэбэрдей-Балъкъэрым 
футболымкIэ и гуп нэ-
хъыщхьэм и щIымахуэ чем-
пионатым хыхьэу щэбэ-
тымрэ тхьэмахуэмрэ зэхэта 
ещанэ джэгугъуэм иужькIэ 
зэхьэ зэхуэм бжьыпэр 
щызэдау быдащ Бахъсэн и 
«Авто зап часть»-мрэ Зеи-           
къуэ и «Шагъдиймрэ».

БАХЪСЭНДЭСХЭМ, зэраха-
бзэу, ещанэ джэгугъуэми я 
хьэрхуэрэгъухэр бжыгъэш-
хуэкIэ хагъэщIащ. Иджы «Ав-
тозапчасть»-м пэщIэтыфа-
къым жэуапыншэу зи гъуэм 
топиплI дагъэкIа «Бабуген-
тыр». 

Апхуэдиз дыдэрэ къыхэ-
жаныкIащ «Шагъдийм» и 
фут  болистхэри. АрщхьэкIэ 
ахэр зыдэджэгуа хьэтIохъу-
щы къуейдэсхэри хуэмыхуа-
къым. Абыхэми яхузэ фIэкIащ 
Зеикъуэ щыщхэм тIэунейрэ я 
жагъуэ ящIыну. «Шагъдийм» 
и тренер нэхъыщхьэ АбытIэ 
Iэубэчыр зэрыжиIэмкIэ, и 
гъэсэнхэм ерыщу зэхьэзэхуэм 
зыхуагъэхьэзыращ икIи щIы-
махуэ чемпионатым и увыпIэ 
нэхъыфI дыдэхэм ящыщ зым 
щIэбэныну я мурадщ.

Зеикъуэдэсхэм я Iуэхур 
зэрыхъунур, зэрыхуэдгъэфа-
щэмкIэ, щызэхэкIынур «Ав-
тозапчасть»-м IущIа иужь-
кIэщ. Абы кърикIуэнум куэд-

кIэ елъытауэ щытынущ зэны-
къуэкъуныгъэр адэкIэ 
зэ ре кIуэкIыну щIыкIэр.

Къэбэрдей-Балъкъэрым и 
нэгъабэрей щIымахуэ чемпи-
оным япэ зэIущIэм очкоитI 
щыфIэкIуэдами, дыщэм 
иджыри зэрыщIэбэнынур 
 иб  зыщIыркъым. Абы и щы-
хьэт нэсщ «Тэрчым» иужь 
джэгугъуэм Налшык и «Ло-
комотив»-р бжыгъэшхуэ ды -
дэкIэ зэрыщыхигъэщIар. 

Мыгъэрей зэхьэзэхуэм япэ 
зэIущIэр икIэм-икIэжым щри-

гъэкIуэкIащ «Мурбек-ФШ»-м. 
АрщхьэкIэ зэпеуэм хуэ мы-
хьэзырыщэу къыщIэкIащ и кIи 
Алътуд и «Искра»-м къыхигъэ-
щIащ.

Япэ дыдэ очкор зыIэри-
гъэхьащ КъБКъУ-м. Студент-
хэр къапикIуэтакъым Псы-
гуэнсум и футболистхэм.

Иджы щыгъуазэ фы хуэт-
щIынщ Къэбэрдей-Балъкъэ-
рым футболымкIэ и гуп нэ-
хъыщхьэм и щIымахуэ чем-
пионатым и ещанэ джэгу-
гъуэм кърикIуа бжыгъэхэм: 
«Тэрч» (Тэрч) - «Локомотив» 
(Налшык) - 6:0, «Искра» (Алъ-
туд) -  «Мурбек-ФШ» (Нал-
шык) -  2:0, «Автозапчасть» 
(Бахъсэн) - «Бабугент» (Бабу-
гент) - 4:0, «Ислъэмей» (Ис-
лъэ мей) - «Спартак-Д»   (Нал-
 шык) -  2:1, «Инал» (Къэ рэ-
гъэш) - «Шэджэм-2» (Шэ-
джэм ЕтIуанэ) - 3:1, 
«КъБКъУ» (Налшык) - «Псы-
гуэнсу» (Псыгуэнсу) - 1:1, 
«МАХ» (Малкэ) - «ГорИС» 
(Налшык) - 1:3, «Шагъдий» 
(Зеикъуэ) - «ХьэтIохъущы-
къуей» (ХьэтIохъущыкъуей) - 
4:2. 

ДызыхуэкIуэ щэбэтымрэ 
тхьэмахуэмрэ къыкIэлъыкIуэ 
джэгугъуэр зэхэтынущ. А 
 махуэхэм зэIущIэнущ: ды-
гъэгъазэм и 24-м - «КъБКъУ» 
- «Автозапчасть», «Спартак-
Д» - «Шэджэм-2», «Мурбек-
ФШ» - «Ислъэмей», «Тэрч» - 
«Бабугент»; дыгъэгъазэм и 
25-м - «МАХ» - «Локомотив», 
«Шагъдий» - «Псыгуэнсу»,  
«Искра» - «ГорИС», «Инал» - 
«ХьэтIохъущыкъуей» коман-
дэхэр.

 ХЬЭТАУ Ислъам. 

«Шагъдийм»
лъэщу зреч

ТхьэкIумэкIыхьхэм фахуэсакъ ФщIэн папщIэ

ЗэIущIэ  гуапэ

Футбол

Сурэтыр  Уэлджыр Артур трихащ.


